
ᑲᓇᐧᐁᓂᒥᑯᐠ ᑭᑕᐧᐊᔑᒥᔑᓇᐧᐊᐠ 
ᑭᒋ ᒥᓄ ᐊᔭᒋᐠ ᓀᐢᑕ ᐁᑲ 
ᑭᒋ ᐃᑕᐧᑲᐠ ᐊᑯᓯᐧᐃᐣ ᑭ 
ᑭᐢᑭᓄᐊᒪᑐᐧᐃᑲᒥᑯᓇᐠ᙮

ᑭᐢᑭᓄᐊᒪᓱᐧᐃᐣ ᒋᐢᑕᐅᑯᐧᐃᓇ 
ᑭᐢᑭᓄᐧᐊᒋᒋᑲᐣ
ᑭᒋ ᑭ ᑭᐢᑭᓄᐊᒪᓱᒋᐠ ᑭᑕᐧᐊᔑᒥᔑᐧᐊᐧᐊ ᐅᐣᑌᕆᐅ 
ᑭᐢᑭᓄᐊᒪᑐᐧᐃᑲᒥᑯᐠ, ᐃᑌᓂᑕᑯᓯᐧᐊᐠ ᑭᒋ ᒋᐢᑕᐅᒋᐠ 
ᐁᑲ ᑭᒋ ᑲᒋᑎᓂᑯᒋᐠ ᐅᐅ ᑲᑎ ᒪᓯᓇᑌᑭ ᐊᑯᓯᐧᐃᓇ: 

 F ᒥᐣᓀᐣᑯᑯᑲᓪ ᐊᑯᓯᐧᐃᐣ

ᐳᕐᑐᓯᐢ (ᓇᐢᐱᑕᑕᒧᐧᐃ ᐅᐢᑐᐢᑐᑕᒧᐧᐃᐣ)
ᑊᐊᕆᓭᓚ (ᐱᐢᐧᑲᔕᑫᐸᓂᐧᐃᐣ)  
(ᐊᐧᐊᔑᔕᐠ ᑲ ᑭ ᓂᑕᐧᐃᑭᒋᐠ 2010 ᓀᐢᑕᐱᑯ ᐊᐢᑕᒥᐢᐱ)

ᑎᑊᑌᕆᐊ 
ᑌᑕᓂᐢ

ᐳᓕᐅ

ᒥᓭᓪᐢ

ᒪᑦᐢ

ᕈᐯᓪᓚ

 F

 F

 F

 F

 F

 F

 F

 F

ᑯᑕᑭᔭ ᒋᐢᑕᐅᑯᐧᐃᓇ ᑲ ᓇᑕᐧᐁᓂᑕᐧᑲᑭ, ᐃᑕᐱ 
ᐃᐣᑐᕐᓀᐟ ᑲ ᐃᔑ ᒪᓯᓇᑌᐠ ᐅᐣᑌᕆᐅ ᒋᐢᑕᐅᑯᐧᐃᐣ 
ᑭᐢᑭᓄᐧᐊᒋᒋᑲᐣ ᐅᒪ ᓇᑕᐧᐊᐸᑕ  
ontario.ca/vaccines᙮











ᓄᓱᓀᐊᒧᐠ ᑲ ᐃᑕᔓᐧᐁᒪᑲᐠ ᐅᐣᑌᕆᐅ 
ᐅᑭᒪᐧᐃᐣ ᒋᐢᑕᐅᑯᐧᐃᐣ ᐊᑯᓯᐧᐃᐣ ᐅᒋ
ᐁ ᐅᓂᑭᐃᑯᒪᐧᐃᔦᐣ, ᑭᒋ ᑲᓇᐧᐁᓂᑕᑯᓯᒋᐠ ᓀᐢᑕ ᒥᓄ ᐊᔭᒋᐠ 
ᑭᑕᐧᐊᔑᒥᔕᐠ, ᐁᐧᑲᓂᒪ ᒪᐧᐊᐨ ᑫ ᓂᑲᓀᓂᑕᒪᐸᐣ᙮ ᒥᓯᐧᐁ ᐊᐧᐊᔑᔕᐠ ᑲ 
ᑭᐢᑭᓄᐊᒪᓱᒋᐠ 4 ᐱᓂᐡ 17 ᑲ ᐃᐢᐱᑎᓯᒋᐠ ᐃᑌᓂᑕᐧᑲᐣ ᑭᒋ ᒋᐢᑕᐅᒋᐠ 
ᑲ ᐃᔑ ᐃᑕᔓᐧᐁᒪᑲᐠ ᐅᐣᑌᕆᐅ ᐅᑭᒪᐧᐃᐣ ᒋᐢᑕᐅᑯᐧᐃᐣ ᐊᑯᓯᐧᐃᐣ 
ᐅᒋ᙮ ᐁ ᒋᐢᑕᐅᒋᐠ ᐊᐧᐊᔑᔕᐠ ᐧᐃᒋᐃᑯᐧᐊᐠ ᐁᑲ ᑭᒋ ᑲᒋᑎᓂᑯᒋᐠ ᑲ 
ᑯᐢᑕᑎᐧᑲᓂᓂᑭ ᐊᑯᓯᐧᐃᓇ ᑲ ᒥᓯᑌᐸᓂᑭ ᑭᐢᑭᓄᐊᒪᑐᐧᐃᑲᒥᑯᐠ᙮ 
ᔑᐸ ᒋᐢᑕᐅᑯᐧᐃᐣ ᐅᑭᐢᑭᓄᐊᒪᓱᐧᐊᐠ ᐅᓇᔓᐧᐁᐧᐃᓂᐠ, ᐣᑕᐧᐁᓂᑕᐧᑲᐣ 
ᑭᒋ ᓄᐧᑲᐠ ᐁ ᑭ ᒋᐢᑕᐅᒋᐠ ᐊᐧᐊᔑᔕᐠ ᐁᑲ ᑭᒋ ᑲᒋᑎᓂᑯᒋᐠ 
ᒥᑯᑕᐡᐧᑲᐃ ᐊᑯᓯᐧᐃᐣ, ᒪᐧᑲᒋᑫᐸᓂᐧᐃᐣ, ᒪᐢᑭᐅᑯᐧᐃᐣ, ᒥᑯᐸᓂᐧᐃᐣ, 
ᐸᑭᓂᐧᑫᐸᓂᐧᐃᐣ, ᒥᐧᑲᔕᑫᐸᓂᐧᐃᐣ, ᐧᐃᑎᑊ ᓀᐢᑕ ᐱᑯ ᐧᐊᑲᓂᔭᐱᐠ 
ᐧᐃᐢᐧᑫᓂᑲᐣ ᐸᑭᐸᓂᐧᐃᐣ, ᓇᐢᐱᑕᑕᒧᐧᐃ ᐅᐢᑐᐢᑐᑕᒧᐧᐃᐣ, ᓀᐢᑕ ᒪᑲ 
ᐨᐨ ᐊᐧᐊᔑᔕᐠ ᑲ ᑭ ᓂᑕᐧᐃᑭᒋᐠ 2010 ᑲ ᑭ ᐊᐢᑭᐧᐊᐠ ᓀᐢᑕ ᐱᑯ 
ᐊᐢᑕᒥᐢᐱ ᐨᐨ ᐱᐢᐧᑲᔕᑫᐸᓂᐧᐃᐣ ᑭᒋ ᑭ ᑭᐢᑭᓄᐊᒪᓱᒋᐠ ᐸᑎᒪ ᐱᑯ 
ᑕᑯᓂᐧᑲᐧᐁ ᒪᓯᓇᐃᑲᓂᓂᐤ ᐁᑲ ᑭᒋ ᒋᐢᑕᐅᒋᐠ᙮ ᐊᐧᐊᔑᔕᐠ ᐁᑲ ᑲ 
ᐅᒋ ᑭᔑᑕᒋᐠ ᒋᐢᑕᐅᑯᐧᐃᓇ ᒧᓇ ᑕᑭ ᑭᐢᑭᓄᐊᒪᓱᐧᐊᐠ᙮

ᑫᐧᑲᐣ ᑫ ᑭᐢᑫᓂᑕᒪᐸᐣ
ᑲᐧᑫᒋᑦ ᑲ ᐣᑐᑯᓄᓂᐧᐃ ᐱᒥᐃᐢᐠ ᓀᐢᑕ ᐱᑯ ᒥᓄ ᐊᔭᐧᐃᓂᓂᐠ 
ᑲ ᓇᓇᑲᒋᑕᐟ ᑭᒋ ᑫᒋᓇᐅᔦᐣ ᒥᓯᐧᐁ ᒋᐢᑕᐅᑯᐧᐃᓇ ᑲ ᑭᔑᑕᐧᑫ 
ᑭᑕᐧᐊᔑᒥᐡ ᑭᒋ ᑭ ᑭᐢᑭᓄᐊᒪᓱᐟ ᑭᐢᑭᓄᐊᒪᑐᐧᐃᑲᒥᑯᐠ᙮ ᑭᔕᐢᐱᐣ ᑲ 
ᓄᓱᓀᐊᒧᐧᑫ ᑭᑕᐧᐊᔑᒥᐡ ᑲ ᐃᔑ ᐃᑕᔓᐧᐁᒪᑲᐠ ᐅᐣᑌᕆᐅ ᐅᑭᒪᐧᐃᐣ 
ᒋᐢᑕᐅᑯᐧᐃᐣ ᐊᑯᓯᐧᐃᐣ ᐅᒋ, ᒧᓇ ᐊᐧᐊᓯᑌ ᑲᑕ ᒋᐢᐧᑕᐊᑲᓂᐧᐊᐣ᙮ 
ᑭ ᑭᐢᑫᓂᑌᐣ ᓇ ᑭᓇ ᐁ ᐃᑌᓂᑕᑯᓯᔦᐣ ᑭᒋ ᐧᐃᑕᒧᐧᐊᐟ ᒥᓄ 
ᐊᔭᐧᐃᓂᓂᐤ ᑲ ᓇᓇᑲᒋᑕᐟ ᐁ ᑭ ᑭᔑᑕᐟ ᐅᒋᐢᑕᐅᑯᐧᐃᓇ 
ᑭᑕᐧᐊᔑᒥᐡ? ᐊᓇ ᑲ ᓇᓇᑲᒋᑕᐟ ᒥᓄ ᐊᔭᐧᐃᓂᓂᐤ, ᒧᓇ ᐧᐃᓇ 
ᐃᑌᓂᑕᑯᓯᐠ ᑭᒋ ᐧᐃᑕᒧᐧᐊᐟ ᒥᓄ ᐊᔭᐧᐃᓂᓂᐤ ᑲ ᓇᓇᑲᒋᑕᓂᒋ᙮ ᑫ 
ᑭ ᐃᔑ ᑲᒋᑎᓇᐟ ᒥᓄ ᐊᔭᐧᐃᓂᓂᐠ ᑲ ᓇᓇᑲᒋᑕᐟ, ᓀᐢᑕ ᐱᑯ ᑭᔭᐱᐨ 
ᐧᐃ ᑭᐢᑫᓂᑕᒪᓀ ᒋᐢᑕᐅᑯᐧᐃᐣ ᐅᒋ, ᐅᒪ ᓇᑕᐧᐊᐸᑕ ᐃᐣᑐᕐᓀᑎᐠ 
ontario.ca/vaccines᙮

ᒥᓯᐧᐁ ᐁ ᐃᑕᔑᔭᐠ 
ᑭᑎᑌᓂᑕᑯᓯᓇᓇᐤ ᑭᒋ ᓇᓇᑲᒋᐃᑐᔭᐠ᙮
ᐃᐢᐱ ᐁ ᐸᑭᑎᓀᐧᑲᐠ ᑭᒋ ᒋᐢᑕᐅᒋᐠ ᑭᑕᐧᐊᔑᒥᔑᐧᐊᐧᐊᐠ, ᐁᐧᑲᓂ ᐁ 
ᓇᓇᑲᒋᐁᐧᑲᐠ ᐁᑲ ᑭᒋ ᑲᒋᑎᓂᑯᒋᐠ ᐊᑯᓯᐧᐃᓇ ᐯᐡᑭᐡ ᓀᐢᑕ ᐁ 
ᓇᓇᑲᒋᐁᐧᑲᐠ ᑯᑕᑭᔭᐠ ᐊᐧᐊᔑᔕᐠ ᑲ ᐧᐃᒉᐧᐊᒋᐠ᙮

https://www.ontario.ca/page/vaccines
https://www.ontario.ca/page/vaccines


ᐳᕐᑐᓯᐢ (ᓇᐢᐱᑕᑕᒧᐧᐃ ᐅᐢᑐᐢᑐᑕᒧᐧᐃᐣ)
ᐊᓂᐢᑫᐸᓂᐤ ᐅᒪ ᓇᐢᐱᑕᑕᒧᐧᐃ ᐅᐢᑐᐢᑐᑕᒧᐧᐃ ᐊᑯᓯᐧᐃᐣ 
ᑭᓄᐧᐁᐡ ᑫ ᑭ ᐅᐢᑐᐢᑐᑕᑭᐠ ᐊᐧᐊᔑᔕᐠ, ᐅᐡᑲᑎᓴᐠ ᐁᑯ ᒪᑲ 
ᐅᑭᔑᓂᑕᐧᐃᑭᐧᐊᐠ᙮ ᓇᐢᐱᑕᑕᒧᐧᐃ ᐅᐢᑐᐢᑐᑕᒧᐧᐃᐣ ᑯᐢᑕᑎᐧᑲᐣ 
ᐊᐱᑕᐧᐊᔑᐡ ᐅᒋ᙮ ᐅᒪ ᐅᐢᑐᐢᑐᑕᒧᐧᐃᐣ ᑕᑭ ᐸᑭᒧᐧᐊᐠ ᐊᐧᐊᔑᔕᐠ 
ᓀᐢᑕ ᐱᑯ ᓇᑭᐢᑲᐤ ᒧᓇ ᑕᓀᓀᐸᓂᐧᐊᐠ᙮ ᑕᑭ ᐃᑭᐣ ᓀᐢᑕ ᑭᒋ 
ᐸᑭᐸᓀᐸᓂᒋᐠ ᒋᒋᔕᐠ ᓀᐢᑕ ᒪᓂᐸᓂᒋᐠ ᐧᐃᑎᐱᐧᐊᐠ ᓀᐢᑕ 
ᐅᒋᐱᑎᑯᒋᐠ᙮

ᑊᐊᕆᓭᓚ (ᐱᐢᐧᑲᔕᑫᐸᓂᐧᐃᐣ)
ᐊᓂᐢᑫᐸᓂᐤ ᐅᒪ ᐱᐧᑲᔕᑫᐸᓂᐧᐃᐣ᙮ ᐊᔦᐢᑯᓯᐤ ᐊᐧᐁᓂᑲᐣ, 
ᑌᐅᐢᑎᐧᑲᓀᐤ ᐊᐱᔑᐡ, ᐱᓂᐡ 39 °C ᐃᓂᑯᐠ ᐃᐢᐱᒋ ᑭᓯᓱᐤ, 
ᔑᑲᒋᐸᓂᐤ ᓀᐢᑕ ᐅᑌᐢᑕᑕᐠ ᓀᐢᑕ ᐱᑯ ᐅᐱᐢᐧᑲᑲᓇᓂᐠ ᑌᐧᐃᓯᐤ 
ᐯᔭᐠ ᓀᐢᑕ ᐱᑯ ᓂᔓ ᑭᔑᑲᐤ ᐧᐸᒪᔑ ᐸᐯᐢᑯᔕᑫᐸᓂᐟ᙮ ᑯᑕᑭᔭ 
ᐊᑯᓯᐧᐃᓇ ᑕᑭ ᐅᒋ ᐊᓂᐢᑫᐸᓂᐧᐊ ᐱᐢᐧᑲᔕᑫᐸᓂᐧᐃᓂᐠ 
ᐅᒋ ᑕᐱᐡᑯᐨ ᒥᔕᑲᐞ ᐱᑯᐸᓂᐧᐃᐣ, ᒥᑕᐧᐊᑲᐞ ᐊᑯᓯᐧᐃᐣ, ᓀᐢᑕ 
ᐸᑭᐸᓀᐸᓂᐧᐃᐣ᙮

ᒥᐣᓀᐣᑯᑯᑲᓪ ᐊᑯᓯᐧᐃᐣ
ᑕᑭ ᐃᑭᐣ ᑯᑕᐠ ᐊᑯᓯᐧᐃᐣ ᐁ ᑯᐢᑕᑎᐧᑲᐠ ᑭᒋ ᐅᒋ ᐊᓂᐢᑫᐸᓂᐠ 
ᒥᐣᓀᐣᑯᑯᑲᓪ ᑲ ᐃᒋᑲᑌᐠ ᐊᑯᓯᐧᐃᓂᐠ ᑕᐱᐡᑯᐨ ᒥᓂᒐᐃᑎᐢ ᑲ 
ᐃᒋᑲᑌᐠ ᐊᑯᓯᐧᐃᐣ᙮ ᑯᐢᑕᑎᐧᑲᐣ ᐅᒪ ᒥᓂᒐᐃᑎᐢ ᑲ ᐃᒋᑲᑌᐠ 
ᐊᑯᓯᐧᐃᐣ᙮ ᑕᑭ ᑲᒋᑎᓂᑯᐤ ᐊᐧᐁᓂᑲᐣ ᐁ ᑭ ᐯᔓᐧᐊᒪᐟ ᐊᐧᐁᓂᑲᓇ 
ᐁ ᒥᓄ ᐱᒪᑎᓯᓂᒋ ᔕᑯᐨ ᒪᑲ ᐁ ᑭᐡᑲᐧᐊᓂᒋ ᐅᐅ ᒪᐣᒍᔕ 
ᓀᐢᑕ ᐱᑯ ᐊᐧᐁᓂᑲᓇ ᑲ ᐊᔭᓂᒋ ᐅᒣᓂᐤ ᐊᑯᓯᐧᐃᓂᓂᐤ᙮ ᐅᒪ 
ᒥᐣᓀᐣᑯᑯᑲᓪ ᐊᑯᓯᐧᐃᐣ ᑕᑭ ᐱᒋᐳᐡᑲᑫᒪᑲᐣ ᒥᑯᐠ ᓀᐢᑕ ᐊᑯᐃᐧᐁᒪᑲᐣ 
ᒥᑎᐱᐠ ᓀᐢᑕ ᒪᑲ ᐅᐧᐊᑲᓂᔭᐱᐠ᙮ 

ᑌᑕᓂᐢ
ᑯᐢᑕᑎᐧᑲᐣ ᐅᒪ ᐊᑯᓯᐧᐃᐣ ᑌᑕᓂᐢ ᓀᐢᑕ ᐱᑯ ᒪᐧᑲᒋᑫᐸᓂᐧᐃᐣ ᑲ 
ᐃᒋᑲᑌᐠ ᑭᔕᐢᐱᐣ ᐅᒣᒋᐞ ᐁ ᑭᑭᔑᐠ ᑌᑕᓂᐢ ᒪᐣᒍᐡ ᐱᒋᐸᓂᑫ ᑲ 
ᐃᔑ ᒪᒋᔑᑲᓱᐟ ᒥᔕᑲᐞ᙮ ᑕᑭ ᐃᑭᐣ ᑭᒋ ᐅᒋᐱᑎᑯᐟ ᐊᐧᐁᓂᑲᐣ᙮ 

ᑎᑊᑌᕆᐊ 
ᑯᐢᑕᑎᐧᑲᐣ ᐅᒪ ᐊᑯᓯᐧᐃᐣ ᑲ ᓄᒋᐃᐧᐁᒪᑲᐠ ᒥᒐᔑᐠ, ᒥᑯᑕᐡᐧᑲᐠ 
ᓀᐢᑕ ᒪᑲ ᒥᔕᑲᐠ᙮ ᑌᐅᐧᑲᑕᐡᐧᑫᐤ ᐊᐧᐁᓂᑲᐣ, ᑭᓯᓱᐤ ᓀᐢᑕ 
ᔑᑲᒋᐸᓂᐤ᙮ ᑎᑊᑌᕆᐊ ᑕᑭ ᐊᑯᐃᐧᐁᒪᑲᐣ ᓀᓀᐧᐃᓂᐠ, ᑭᐱᒋᐸᓂᐠ 
ᒥᑌᐃ ᓀᐢᑕ ᓂᔑᐧᐊᓇᒋᐃᐧᐁᒪᑲᐣ ᓂᓯᑎᓱᐧᐃᓂᐠ᙮ 

ᐳᓕᐅ 
ᑯᐢᑕᑎᐧᑲᐣ ᐅᒪ ᐳᓕᐅ ᑲ ᐃᒋᑲᑌᐠ ᐊᑯᓯᐧᐃᐣ᙮ ᐊᐧᐁᓂᑲᐣ ᐁ 
ᒥᓂᐧᑫᐟ ᐁ ᒪᓇᑕᓂᓂᐠ ᓂᐱᓂᐤ ᓀᐢᑕ ᐱᑯ ᐁ ᒥᒋᐟ ᑫᐧᑲᓂᐤ 
ᐳᓕᐅ ᒪᐢᒍᐡ ᐁ ᑭᑭᔑᐠ᙮ ᑕᑭ ᐊᓂᐢᑫᐸᓂᐤ ᐊᐧᐊ ᐳᓕᐅ ᒪᐢᒍᐡ᙮ 
ᑕᑭ ᓂᔑᐧᐊᓇᒋᒋᑫᒪᑲᐣ ᓂᓯᑎᓱᐧᐃᓂᐠ ᐅᒪ ᐳᓕᐅ, ᑲᑕ ᓇᐢᐱᒋ 
ᒪᐢᑭᐃᑯᐤ ᐊᐧᐁᓂᑲᐣ ᓀᐢᑕ ᑕᑭ ᐃᑭᐣ ᑭᒋ ᓂᐸᐃᑯᐤ᙮

ᒪᑦᐢ 
ᐊᓂᐢᑫᐸᓂᐤ ᐅᒪ ᒪᑦᐢ ᑲ ᐃᒋᑲᑌᐠ ᐊᑯᓯᐧᐃᐣ ᒪᐢᒍᔑᐠ ᐁ ᐅᒋᒪᑲᐠ 
ᓀᐢᑕ ᑭᓯᓱᐤ ᐊᐧᐁᓂᑲᐣ, ᑌᐧᐃᐢᑎᐧᑲᓀᐤ ᓀᐢᑕ ᒪᑲ ᐸᑭᐸᓂᐤ 
ᐅᓇᐧᐊᐠ, ᐅᑕᒥᑲᓂᐠ ᓀᐢᑕ ᐅᐧᑲᔭᐠ᙮ ᑕᑭ ᐃᑭᐣ ᐁᑲ ᑭᒋ ᐊᑎ ᐅᓯᑌᐟ 
ᐊᐧᐁᓂᑲᐣ ᓀᐢᑕ ᒪᑲ ᐸᑭᐸᓂᐠ ᒥᑎᑊ᙮

ᒥᓭᓪᐢ
ᑭᒋ ᐅᑕᑲᒥ ᐊᓂᐢᑫᐸᓂᐤ ᐅᒪ ᒥᓭᕐᐢ ᑲ ᐃᒋᑲᑌᐠ ᐊᑯᓯᐧᐃᐣ᙮ 
ᐊᐧᐁᓂᑲᐣ ᑕᑭ ᑭᓯᓱᐤ, ᐅᐢᑐᐢᑐᑕᑦ, ᐱᐧᑲᔕᑫᐸᓂᐤ, ᐅᒋᑯᐧᐃᒐᔐᐤ 
ᓀᐢᑕ ᒥᐧᑲᐱᐤ᙮ ᐅᒪ ᒥᓭᕐᐢ ᑲ ᐃᒋᑲᑌᐠ ᐊᑯᓯᐧᐃᐣ ᑕᑭ ᐊᑯᐃᐧᐁᒪᑲᐣ 
ᒥᑕᐧᐊᑲᐠ ᓀᐢᑕ ᑕᑭ ᐸᑭᐸᓀᐸᓂᐤ ᐊᐧᐁᓂᑲᐣ᙮ 

ᕈᐯᓪᓚ
ᐊᓂᐢᑫᐸᓂᐤ ᐅᒪ ᕈᐱᓪᓚ ᑲ ᐃᒋᑲᑌᐠ ᐊᑯᓯᐧᐃᐣ ᒪᐣᒍᔑᐠ ᐁ 
ᐅᒋᒪᑲᐠ᙮ ᐊᐧᐁᓂᑲᐣ ᑕᑭ ᑭᓯᓱᐤ, ᐱᐧᑲᔕᑫᐸᓂᐤ, ᑌᐅᐢᑎᐧᑲᓀᐤ, 
ᐅᒋᑯᐧᐃᒐᔐᐤ ᓀᐢᑕ ᒥᐧᑲᐱᐤ (ᑲᐣᒋᐠᑎᑊᐊᐞᑎᐢ)᙮ ᑕᑭ ᐊᑯᐃᑯᐧᐊᐠ 
ᐃᐢᐧᑫᐧᐊᐠ ᑲ ᑭᐡᑲᐧᐊᓱᒋᐠ ᓀᐢᑕ ᐅᒋᒋᔑᒥᐧᐊᐧᐊ, ᓀᐢᑕ ᑕᑭ 
ᑐᑕᑯᐧᐊᐠ ᑭᒋ ᐅᐢᑲᓇᐢᐱᓀᒋᐠ ᐅᑭᔑᓂᑕᐧᐃᑭᐧᐊᐠ᙮

ᐊᐧᐊᓯᑌ 200 ᐊᐢᐱᐣ ᑲ ᐊᐢᑭᐧᐊᐠ, ᒥᒉᐟ ᐊᐧᐁᓂᑲᐣ 
ᒥᓯᐧᐁᐢᑲᒥᐠ ᑭ ᐱᒪᒋᐃᑯᐤ ᒋᐢᑕᐅᑯᐧᐃᓂᓂᐤ!
ᐊᐸᒋᑕ ᐅᐅ ᒋᐢᑕᐅᑯᐧᐃᓇ ᒋᑭ ᓇᓇᑲᒋᐊᒋᐠ ᑭᐯᔭᑯᑌᓯᒪᐠ ᐁᑲ ᑭᒋ 
ᑲᒋᑎᓂᑯᒋᐠ ᐅᐅ ᐊᑯᓯᐧᐃᓇ ᑲ ᐊᑎ ᒪᓯᓇᑌᑭ᙮

ᐧᐃᑕᒪᐧᐃᐠ ᐊᓂᑭ ᑲ ᓄᒋᑕᒋᐠ ᒥᓄ ᐊᔭᐧᐃᓂᓂᐤ ᑭᑎᑕᐧᐃᓂᐠ ᐅᒋᐢᑕᐅᑯᐧᐃ ᑎᐸᒋᒥᑯᓯᐧᐃᐣ ᑭᑕᐧᐊᔑᒥᐡ᙮

ᑲ ᑭᐢᑌᓂᑕᐧᑲᑭ ᐧᐃᑕᒪᑫᐧᐃᓇ:
ᐅᑭᐢᑭᓄᐊᒪᓱᐧᐊᐠ ᐁᑲ ᑲ ᐃᑕᐧᑲᓂᓂᑭ ᐅᒋᐢᑕᐅᑯᐧᐃ ᒪᓯᓇᐃᑲᓂᐧᐊᐤ ᑲ ᐃᔑ ᑲᓇᐧᐁᓂᒋᑲᑌᑭ ᒥᓄ ᐊᔭᐧᐃᐣ ᐊᐸᑎᓯᐧᐃᑲᒥᑯᐠ ᒧᓇ ᑲᑕ 
ᐸᑭᑎᓇᑲᓂᐧᐊᐧᓇᐠ ᑭᒋ ᑭᐢᑭᓄᐊᒪᓱᒋᐠ ᑭᐢᑭᓄᐊᒪᑐᐧᐃᑲᒥᑯᐠ ᐧᐸᒪᔑ ᓄᑯᑕᒋᐠ ᐁ ᑭ ᒋᐢᑕᐅᒋᐠ᙮ 
ᑭᔕᐢᐱᐣ ᐁᑲ ᐣᑕᐧᐁᓂᑕᑯᓯᑌ ᑭᒋ ᒋᐢᑕᐅᐟ ᑭᑕᐧᐊᔑᒥᐡ, ᐧᐃᑕᒪᐧᐃᐟ ᐊᓂᑭ ᒥᓄ ᐊᔭᐧᐃᓂᓂᐤ ᑲ ᓄᒋᑕᒋᐠ᙮ ᐅᓂᑭᐃᑯᒪᐧᐊᐠ ᐅᒋᑕᐤ ᐁᑲ 
ᑲ ᐸᑭᑎᓇᒋᐠ ᑭᒋ ᒋᐢᑕᐅᐧᐊᑲᓂᐧᐃᓂᒋ ᐅᑕᐧᐊᔑᒥᔑᐧᐊᐧᐊ ᐃᑌᓂᑕᑯᓯᐧᐊᐠ ᑭᒋ ᑭᐢᑭᓄᐊᒪᓱᒋᐠ ᑫ ᐃᑭᓂᓂᐠ᙮ ᑭᐢᑭᓯᐠ ᐊᐧᐊᔑᔕᐠ 
ᐅᒋᑕᐤ ᐁᑲ ᑲ ᐸᑭᑎᓂᒋᐠ ᑭᒋ ᒋᐢᑕᐅᒋᐠ ᓇᓂᓴᓀᓂᑕᑯᓯᐧᐊᐠ ᓀᐢᑕ ᑕᑭ ᐧᐊᓇᐧᐃᐱᑕᑲᓂᐧᐊᐧᓇᐠ ᑭᐢᑭᓄᐊᒪᑐᐧᐃᑲᒥᑯᐠ ᐅᒋ ᒣᐧᑲᐨ ᐁ 
ᐃᑕᐧᑲᐠ ᐊᑯᓯᐧᐃᐣ᙮ C

